
The Wet Band taldeak irabazi du Danbaka musi-
ka lehiaketa. Sari nagusiaz gain, ikusleen saria ere ira-
bazi dute mutrikuarrek. Debagoieneko talderik
onena, bestalde, Adi Holden bergararra izan da.

Imanol Murua Uria kazetari zarauztarrak irabazi
du Tene Mujika beka, Loiolako hegiak izeneko proiek-
tuarekin. 1996an eta 1998an Irlanda eta Palestinako
gatazkei buruzko liburuak plazaratu zituen Muruak,
eta euskal auzia landu nahi du orain.

! Maialen Lujanbioren hitzok jaso ditu Berriak:
«Zer da euskal eta zer ez? Ez Dok 13ren garaian,
euskal hori abangoardiaren ikurra zen; Rock Radi-
cal Vascoaren garaian zaharkitutzat hartzen zen;
gaur egun euskal zer da, Eusko Jaurlaritzaren etike-
ta? (...) Ez ote dio kultura horrek euskal horri gehie-
gi begiratzen? Eremu itxia eta zurruna da euskal
kulturarena, asuntu konplexua da hori, baina baita
konplexuei dagokiona ere. Gure egiturak ez dire-
nez oso sendoak, badirudi egiten dugun guztia
oinarri horri eusteko egiten dugula, eta horrek ez
digu uzten kultura askeago bat egiten».

Ismail Kadare idazleak irekiko du
Gutun Zuria jaialdia

BILBOKO ALON-
DEGIAK antolatu-
ta, Gutun Zuria
literatur jaialdiaren
bigar ren edizioa
egingo da otsaila-
ren 3tik 7ra bitar-
tean. Biografia eta
a u t o b i o g r a f i a
izango ditu ardatz

aurtengo egitarauak. Ismail Kadare idazle albaniarrak
(argazkian) irekiko du hitzaldi zikloa, otsailaren 4an
Guggenheim museoan. Ondorengo egunetan Cristina
Rota, Paul Preston, Jorge Semprun, Arcadi Espada,
Mariasun Landa, Cees Nooteboom, Eric Hobsbawn eta
Bernardo Atxaga idazleen hitzaldiak izango dira entzun-
gai. Hitzaldi guztiak Guggenheimen egingo dira, Maria-
sun Landarena izan ezik. Bilboko Arte Eder museoan
izango da hura, otsailaren 6an. Gutun Zuria jaialdiaren
egitarau osoa www.alhondigabilbao.com webgunean
kontsulta daiteke.

Momentuaren kontrola bertsotan
Bertso Eguna 2009. Urakan egunean, Kursaalen.
Bertsolariak: Unai Iturriaga, Maialen Lujanbio, Andoni
Egaña, Sustrai Colina, Xebastian Lizaso eta Jon Maia.

TEKNOLOGIA berrien kulturak publikoa ulertzeko
duen modu partehartzailea bertsolaritzara ekarri zuen
Bertso Egunak. Jendeak bidalitako gaiekin osatu zen
saioa �ehundik gora gai jaso ziren�. Saioan zehar,
banaka parte hartzea ere egokitu zitzaien entzule
batzuei, bertsolariek zer argazkiri kantatu aukeratzeko.
Koloretako txartelekin erabaki genuen bertso trama
nondik barrena joango zen... Eta bertsolariek ikusten
ez zuten �txalorik ez� oharrari jarraiki, 1.500 lagunen
aurrean bertsoen truk esker txarra jasotzeko tragoa
pasarazi genien Egaña eta Colinari. Saio polita bizi iza-
naren sentsazioarekin altxa ginen aulkietatik.

Sei bertsolariek irakaspen ederrak eman zizkiguten
bertsoen arteaz, eta horrelako saiotzar batean bertso-
az kanpo gertatzen diren egoeren kontrolaz. Momen-
tuaren kontrol horren adibide batzuk zerrendatzera
noa: Mikroak hasieran ez zuela funtzionatzen �bukae-

www.argia.com/blokak/garialea
helbidean, kronika osoa.

ran jakin genuen inkomunikazioa irudikatzeko arpajo-
tzea izan zela� eta Egañak horri jokoa atereaz hasi zuen
saioa. Iturriagak, maitasunaren arazo pertsonifikatuak,
diskurtsoan gehiegi inguratzen ari zitzaion Lizaso mai-
temindua zegokion lekura berbideratu zuen elegante,
�erresistentzi gehiago� espero zuela esanda. Lujanbiok
bukaerako kopletan Patxi Etxeberriari erreferentzia
eginda salbatu zuen lehenago eman zitzaion tratamendu
neutroa, zorteak erabakitako publikoko gizonarena.
Sustraik txaloak eskatu zituen Egañarentzat, publikoa-
ren katxondeoa lehertuz. Ariketarik zailena, eta publiko-
ak ahaztuko ez duena, Egaña eta Iturriagari egokitu
zitzaien: fokuek zoriz nabarmendutako bi entzuleri kan-
tatzea. Bertsolariek bazkalosteko saioetan egiten dutena,
baina inongo erreferentziarik gabe. Eta sekulako isto-
rioa harilkatu zuten. Gehitxo esan ote zuten sentitu
bazuen inork, Egaña fineziaz desenkusatu zen: edozer
gauza esaten dugu ezagutzen ez ditugun gaiez. n


